
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Dr. Nur Syamilah Arifin

AIR TERJUN GUNUNG LEDANG

Siti Noorhaslina Abd Halim, Nur Hanisah Mohamad Razali, Muhammad
Haris Naqgiuddin Muda

Air Terjun Gunung Ledang merupakan salah satu destinasi alam semula jadi
yang terkenal di negeri Johor, Malaysia. Terletak di kawasan Taman Negara
Gunung Ledang, air terjun ini menjadi tarikan utama bagi pelancong tempatan
mahupun antarabangsa yang ingin menikmati keindahan hutan hujan tropika
serta kesegaran air semula jadi. Gunung Ledang sendiri mempunyai ketinggian
1,276 meter dari paras laut dan merupakan puncak tertinggi di Johor,
menjadikan aliran sungai dan air terjunnya jernih, sejuk, serta sesuai untuk

aktiviti riadah dan rekreasi.

Selain itu, Air Terjun Gunung Ledang terkenal dengan keindahan airnya yang
mengalir melalui beberapa tingkat batuan semula jadi, membentuk kolam kecil
yang sesuai untuk mandi-manda dan berkelah. Kawasan ini sering menjadi
pilihan keluarga, pelajar, dan pencinta alam kerana suasananya yang tenang
dan udara segar yang menyegarkan. Selain aktiviti rekreasi, kawasan ini juga
mempunyai nilai ekopelancongan yang tinggi kerana dikelilingi flora dan fauna

hutan hujan tropika yang kaya dengan biodiversiti.

Seterusnya, pengunjung berpeluang melihat pelbagai spesies tumbuhan herba,

I pokok besar yang berusia ratusan tahun, serta haiwan liar seperti burung,
serangga, dan mamalia kecil. Hal ini menjadikan kawasan air terjun ini bukan
sahaja sesuai untuk aktiviti rekreasi, tetapi juga sebagai lokasi penyelidikan dan

pendidikan alam sekitar.

Terdapat pelbagai aktiviti yang boleh dilakukan oleh pengunjung di kawasan Air

Terjun Gunung Ledang, antaranya:

« Mandi-manda dan berkelah di kawasan jeram dan kolam air semula jadi.

« Aktiviti merentas hutan untuk menikmati flora dan fauna.

« Fotografi kerana panorama air terjun dan kehijauan hutan yang memukau.
« Pendakian Gunung Ledang, di mana kawasan air terjun sering dijadikan

hentian awal sebelum meneruskan perjalanan ke puncak.

Kawasan ini juga menyediakan kemudahan seperti tapak perkhemahan, rumah
pernaginan, tandas, dan pondok rehat yang memudahkan pengunjung untuk

merancang aktiviti sama ada secara harian atau bermalam.

Secara keseluruhannya, Air Terjun Gunung Ledang bukan sekadar lokasi I

rekreasi, tetapi merupakan khazanah alam yang menggabungkan keindahan

semula jadi, kepelbagaian biodiversiti, nilai sejarah, dan budaya. Keunikan inilah

yang menjadikan Air Terjun Gunung Ledang sebagai salah satu destinasi

pelancongan penting di Malaysia, sekali gus mengangkat Johor sebagai negeri

yang kaya dengan produk ekopelancongan dan warisan budaya.




